
Nd. 86. Frumvarp

til laga um matsstjóra.

Flutningsm.: Ólafur Thors, Jóhann Þ. Jósefsson, Sigurður Kristjánsson.

. 1. gr.
Atvinnumálaráðherra skipar matsstjóra, er hafi á hendi yfirstjórn alls 

fiskimats á landinu.
Matsstjóri skal hafa fullkomna þekkingu á meðferð fiskjar, allt frá því 

hann er veiddur og þar til hann er fullverkaður til útflutnings.
Matsstjóri skal hafa vakandi auga á öllum nýjungum á sviði fiskimatsins. 

Ber honum að ferðast árlega til aðalneyzlulandanna í því skyni að kynna sér 
kröfur neytenda.



Matsstjóri efnir til fundarhalda með vfirfiskimatsmönnum svo oft sem 
þurfa þykir. Skal hann skýra þeim frá nýjum kröfum neytenda og setja þeim 
reglur um fiskimatið. Skal matsstjóri ferðast um landið og hafa eftirlit með 
allri framkvæmd matsins.

Matsstjóri sker úr öllum ágreiningi, er snertir fiskimatið.

2. gr.
Atvinnumálaráðherra setur matsstjóra erindisbréf.

3. gr.
Matsstjóri skal hafa 8000 kr. í árslaun, auk dýrtiðaruppbótar. Laun hans 

greiðast úr rikissjóði.
Ferðakostnaður matsstjóra greiðist úr ríkissjóði samkvæmt reikningi, er 

atvinnumálaráðherra úrskurðar, svo og skrifstofukostnaður matsstjóra, ef hann 
að dómi ráðlierra er óhjákvæmilegur.

4. gr.
Lög þessi öðlast þegar gildi.

G r e i n a r g e r ð .

Öllum almenningi er ljóst, hversu rík nauðsyn það er íslendingum, að seni 
allra bezt sé vandað til fiskimatsins hér á landi.

Hitt er og vitað, að enda þótt Islendingar til skamms tíma hafi haft for- 
ystu á þvi sviði, þá er það að minnsta kosti mjög hæpið, að svo sé nú. Hafa 
keppinautarnir lagt áherzlu á að herða á matinu og auka vöruvöndunina, en 
samtímis virðist matinu hér á landi hafa hrakað, en breyttar veiðiaðferðir hafa 
einmitt aukið þörfina á ströngu mati.

Allir virðast því á einu máli um, að hefjast þurfi handa, en að vonum 
kann menn að greina á um leiðir út úr ógöngunum.

Hér er stungið upp á, að skipaður skuli matsstjóri, er hafi á hendi yfir- 
stjórn alls fiskimats á íslandi, og fjallar 1. gr. frumvarpsins um skipun hans, 
þekkingu, skyldur, valdsvið og launakjör. Er þar með vakin upp hugmynd, er 
borin var fram á Alþingi 1927. Yar það mál aðallega sótt af þáverandi þm. 
Isfirðinga, Sigurjóni Jónssyni, og fyrsta flm. þessa frumvarps.

Skulu nú fram færð nokkur rök fvrir því, að vænta megi árangurs af 
starfi matsstjóra.

Skilyrðin fyrir góðu fiskimati eru vitaskuld þau, að fyrir hendi sé hald- 
góð þekking á óskum neytenda fiskjarins og að sú þekking sé lögð til grund- 
vallar fyrir matinu.

I fiskimatslögunum frá 1931 er ætlazt til, að þetta sé tryggt á þann hátt, að 
landinu er skipt í 5 umdæmi, og hverju umdæmi fyrir sig skipaður sérstakur 
vfirfiskimatsmaður. Hafa yfirfiskimatsmenn yfirstjórn fiskimatsins hver í 
sínu umdæmi, og eru því í rauninni allir jafnir að völdum. Þetta jafna vald 
vfirfiskimatsmannanna er undirrót margs þess, er miður fer í fiskimatinu,



enda liefir mönnum lengi verið ljós sú hætta, sem af því leiddi. Með fiskimats- 
lögunum frá 1931 er gerð tilraun til þess að draga úr henni, með því að skylda 
yfirfiskimatsmennina til þess að koma árlega saman til fundarhalds, ásamt fiski- 
fulltrúa Islands á Spáni, til þess að ræða um fiskimatið. Rísi ágreiningur milli 
þeirra, sker atvinnumálaráðherra úr, að fengnum tillögum dómbærra aðila.

Reynslan hefir nú sýnt, að tilraun þessi hefir mistekizt, og er þá að leita 
nýrra ráða.

Með skipun matsstjórans er yfirstjórnin og úrskurðarvaldið fengið í hend- 
ur manni, sem vegna starfs síns og þekkingar á að vera öðrum bærari til að 
fara með það vald, en fyrir þekkingunni er séð með þvi að tilskilja, að mats- 
stjórastarfið verði ekki veitt öðrum en þeim, er hefir fullkomna þekkingu á 
öllu, er lýtur að því starfi, og skylda jafnframt matsstjóra til þess að vera í 
lifandi sambandi við neytendur og kynna sér þannig kröfur þeirra og óskir, 
en boða siðan yfirfiskimatsmenn á sinn fund, til þess að einnig þeir fylgist með 
öllum nýjungum á þessu sviði.

Eftirlitsskylda matsstjóra með framkvæmd matsins ætti að veita yfir- 
fiskimatsmönnum nauðsynlegt aðhald til að gera skyldu sína í þeim efnum.

Með ákvæðum þessa frv. eru því að miklum mun auknar líkur fyrir góðu 
fiskimati, frá því sem nú er. Rætist þær vonir, er svo mikiU vinningur i aðra 
hönd, að aukinn kostnaður, sem ríkissjóði er bakaður með frv. þessu, er að 
engu hafandi.

Rétt hefir þótt að bera fram sérstakt frumvarp um þetta mál, í stað þess 
að fella ákvæði þess inn í lögin frá 1931 um fiskimat. Þyki nauðsynlegt að 
breyta þeim lögum til samræmis við ákvæði þessa frumvarps, myndi rétt að 
ákveða jafnframt, að yfirfiskimatsmenn skuli skipaðir samkvæmt tillögum 
matsstjóra.

Nánari grein verður gerð fyrir málinu i framsögu.


